
«Жаңатас қаласында минералды тыңайтқыштар өндіру бойынша зауытты салу» 

2-ші түзету (сметалық құжаттаманы қоспағанда) жобасына қатысты ықтимал 

әсерлер туралы есеп жобасы бойынша ашық жиналыс түрінде өткізілген 

қоғамдық тыңдаулар хаттамасы 

 

1. Аумағында қызмет жүзеге асырылатын немесе аумағына ықпал етілетін 

әкімшілік-аумақтық бірліктің (облыстардың, республикалық маңызы бар қалалардың, 

астананың, аудандардың, облыстық және аудандық маңызы бар қалалардың) немесе 

тиісті әкімшілік-аумақтық бірліктің (ауылдардың, кенттердің, ауылдық округтердің) 

әкімі аппаратының жергілікті атқарушы органының атауы:  

Жамбыл облысы Сарысу ауданы Түркістан ауылдық округі әкімінің аппараты 

 

2. Қоғамдық тыңдаулардың тақырыбы: 

«Жаңатас қаласында минералды тыңайтқыштар өндіру бойынша зауытты салу» 

2-ші түзету (сметалық құжаттаманы қоспағанда) жобасының ықтимал әсерлері 

туралы есеп жобасы 

 

3. Қоғамдық тыңдауларға шығарылатын құжаттар жіберілген қоршаған ортаны 

қорғау саласындағы уәкілетті органның және облыстың, республикалық маңызы бар 

қалалардың, астананың жергілікті атқарушы органының (облыстардың, республикалық 

маңызы бар қалалардың, астананың, аудандардың, облыстық және аудандық маңызы 

бар қалалардың) немесе тиісті әкімшілік-аумақтық бірліктің (ауылдардың, кенттердің, 

ауылдық округтердің) әкімі аппаратының атауы.  

- ҚР ЭТРМ «Қоршаған ортаны қорғаудың ақпараттық-талдау орталығы» 

ШЖҚ РМК  

- Жамбыл облысының табиғи ресурстар және табиғатты пайдалануды 

реттеу басқармасы 

 

4. Көзделіп отырған қызметтің орналасатын жері: 

Жамбыл облысы, Сарысу ауданы. Нысанның географиялық координаттары: 

солтүстік ендік 43°31'36.71" және шығыс бойлық 69°33'40.99". 
(көзделіп отырған қызмет учаскесі аумағының толық, нақты мекенжайы, географиялық 

координаттары) 

5. Көзделіп отырған қызметтің ықтимал әсеріне қатысы бар барлық әкімшілік-

аумақтық бірліктердің атауы:  

Жамбыл облысы, Сарысу ауданы, Түркістан ауылдық округі, Әшір Бүркітбаев 

ауылы. 
(көзделіп отырған қызметті жүзеге асыру салдарынан әсер етуі мүмкін және қоғамдық 

тыңдаулар өткізілетін аумақтардағы әкімшілік-аумақтық бірліктердің тізбесі) 

6. Бастамашының деректемелері және байланыс деректері: 

«ЕвроХим-Каратау» жауапкершілігі шектеулі серіктестігі; БСН 130640023294; 

050059, Қазақстан Республикасы, Алматы қаласы, Бостандық ауданы, Әл-Фараби 



даңғылы, 17/1-үй, 5B блогы, № 14 кеңсе; Абубакирова А.А., тел.: 8 (775) 444-40-62, 

eurochem.karatau@eurochem.kz 
(оның ішінде нақты атауы, ведомстволық бағыныстылығы, заңды және нақты мекенжайы, 

БСН, ЖСН, телефондары, факстері, электрондық поштасы, сайттары және өзге де 

ақпарат) 

7. Ықтимал әсерлер туралы есептерді әзірлеушілердің немесе стратегиялық 

экологиялық бағалау жөніндегі есептерді дайындау бойынша сырттан тартылған 

сарапшылардың немесе мемлекеттік экологиялық сараптама объектілерінің 

құжаттамасын әзірлеушілердің деректемелері мен байланыс деректері: 

«КАЗГИПРОНЕФТЕТРАНС» ИНЖИНИРИНГ КОМПАНИЯСЫ» ЖШС; БСН 

040940003211; Алматы қ., Райымбек даңғылы, 160 А; Жунисбекова Е.Б., тел. 8 (705) 

666-44-42, Y.Zhunisbekova@kgnt.kz  
(оның ішінде нақты атауы, ведомстволық бағыныстылығы, заңды және нақты мекенжайы, 

БСН, ЖСН, телефондары, факстері, электрондық поштасы, сайттары және өзге де 

ақпарат) 

8. Қоғамдық тыңдаулар өткізілетін күн, уақыт, орын (қоғамдық тыңдаулардың 

ашық жиналысы өткізілетін күн (күндер) және уақыт): 
Жамбыл облысы, Сарысу ауданы, Түркістан а.о., Әшір Бүркітбаев а., Мәдениет үйі: 

- қатысушыларды тіркеу уақыты – 17/09/2026 сағат в 14:50;  

- қоғамдық тыңдауларды бастау уақыты – 17/09/2026 сағат 15:00. 

Сонымен қатар, мүдделі жұртшылық Qosyl платформасында бейнеконференцбайланыс 

арқылы онлайн режимде қосылды.  

Бейнеконференцбайланыс үшін арналған Qosyl платформасына сілтеме: 

https://meet.qosyl.kz/meeting?room=952527857010 

Конференцияның сәйкестендіргіші: 952-527-857-010 

 (күні, қатысушыларды тіркеудің басталу уақыты, қоғамдық тыңдаулардың басталу 

уақыты, тыңдаулар өткізілетін орынның толық, нақты мекенжайы. Қоғамдық тыңдаулар 

ұзартылған жағдайда барлық күндер көрсетіледі) 

9. Бастамашы жіберген сұрату хатының көшірмесі және қоғамдық тыңдауларды 

өткізу шарттарын келісу туралы әкімшілік-аумақтық бірліктердің жергілікті атқарушы 

органдары ұсынған жауап хаттың көшірмесі осы қоғамдық тыңдаулар хаттамасына 

қоса беріледі: 

Сұрау-хат пен жауап хаттың көшірмелері осы қоғамдық тыңдаулар 

хаттамасының 2-3-қосымшасында ұсынылған. 

 

10. Қоғамдық тыңдауларға қатысушыларды тіркеу парағы осы қоғамдық тыңдаулар 

хаттамасына қоса беріледі. 

Қатысушыларды тіркеу парағы осы қоғамдық тыңдаулар хаттамасына 4-

қосымшада көрсетілген. 

 

11. Қоғамдық тыңдаулар өткізу туралы ақпарат қазақ және орыс тілдерінде келесі 

жолдармен таратылды: 

mailto:eurochem.karatau@eurochem.kz


1) Қоршаған орта мен табиғи ресурстардың жай-күйі туралы Ұлттық деректер 

банкі порталы: https://hearings.ndbecology.gov.kz/ "қоғамдық тыңдаулар" бөлімі, 

жарияланған күні: 18.08.2026 ж. 

Ақпараттың көшірмесі осы қоғамдық тыңдаулар хаттамасына 5-қосымшада 

келтірілген. 

 

2) жергілікті атқарушы органның (облыстың, республикалық маңызы бар 

қаланың, астананың) ресми интернет-ресурсында немесе әзірлеуші мемлекеттік 

органның ресми интернет-ресурсында  

Жамбыл облысының табиғи ресурстар және табиғатты пайдалануды реттеу 

басқармасы: https://www.gov.kz/memleket/entities/zhambyl-

tabigat/documents/1?directions=_8220&lang=ru 

3) қоғамдық тыңдаулар басталған күнге дейін жиырма жұмыс күнінен 

кешіктірмей, бұқаралық ақпарат құралдарында, оның ішінде кемінде бір газетте және 

қатысы бар аумақтың шегінде толық немесе ішінара орналасқан тиісті әкімшілік - 

аумақтық бірліктердің (облыстың, республикалық маңызы бар қаланың, астананың) 

аумағында таратылатын кемінде бір теле-немесе радиоарна арқылы бұқаралық ақпарат 

құралдарында: 

 - қоғамдық тыңдаулар өткізу туралы хабарландыру 2026 жылғы 12 

тамыздағы «SARYSY» газетінің № 58 (9022) санында жарияланды; 

хабарландырудың газет нұсқасы осы қоғамдық тыңдаулар хаттамасына 6-

қосымшада келтірілген. 
(газеттегі хабарландырудың атауы, нөмірі және жариялау күні, хабарландырудың 

сканерленген көшірмесімен қоса: газеттің титул бетінің және қоғамдық тыңдаулар 

өткізілетіні туралы хабарландыры бар беттің сканерленген көшірмелері) 

- «Jambyl» телеарнасы эфирінде жарнама көрсетілді (2026 жылғы 11 тамыздағы № 

04-12/56 хат; көрсетілімді растайтын құжат осы қоғамдық тыңдаулар 

хаттамасының 7-қосымшасында келтірілген).. 
(теле- немесе радиоарнаның атауы, хабарландыру күні: қоғамдық тыңдаулар өткізілетіні 

туралы хабарландырудың теле- немесе радиоарнада көрсетілген бейне- және дыбыс жазбасы 

бар электрондық тасығыш қоғамдық тыңдаулар хаттамасына қоса тіркелуге (жариялануға) 

тиіс) 

4) тиісті әкімшілік-аумақтық бірліктердің (облыстардың, республикалық 

маңызы бар қалалардың, астананың, аудандардың, облыстық және аудандық маңызы 

бар қалалардың, ауылдардың, кенттердің, ауылдық округтердің) аумағында мүдделі 

жұртшылық үшін қолжетімді орындарда,  

2 дана хабарландыру әкімдіктің хабарландыру тақтасында және Ашир 

Бүркітбаев ауылының ауылдық клубында орналастырылды. Осы қоғамдық 

тыңдаулар хаттамасына 8-қосымшада фотоматериалдар қоса беріледі. 

 

12. Қоғамдық тыңдауларға қатысушылардың шешімдері: 

Қоғамдық тыңдауларды өткізу тілі ретінде қазақ тілі таңдалды. 
«Қарсы емес» дауыс бергендер – 22 адам; «қарсы» – жоқ; «қалыс қалғандар» - жоқ. 

https://www.gov.kz/memleket/entities/zhambyl-tabigat/documents/1?directions=_8220&lang=ru
https://www.gov.kz/memleket/entities/zhambyl-tabigat/documents/1?directions=_8220&lang=ru


Осы қоғамдық тыңдаулардың хатшысы болып тағайындалады  

«КГНТ» ИК» ЖШС экология бөлімінің бастығы Жунисбекова Елена Бахытжановна  

«Қарсы емес» дауыс бергендер – 22 адам; «қарсы» – жоқ; «қалыс қалғандар» - жоқ. 

 

Қоғамдық тыңдаулардың регламенті бірауызды шешіммен қабылданды: 

− Қоғамдық тыңдаулардың қатысушыларын тіркеу; 

− Қоғамдық тыңдауларды ашу – сағат 15:00-де; 

− Баяндамашылардың сөз сөйлеуі – 20 минуттан аспайтын уақыт беріледі: 

1. Қоршаған ортаға әсерді бағалаудың негізгі көрсеткіштері жөніндегі баяндама 

(Cадықов Ш.Ж.).  

− Баяндамаларды талқылау – 10 минуттан аспайтын уақыт беріледі;  

− Қоғамдық тыңдаулардың қорытындыларын шығару – 5 минут. 

 «Қарсы емес» дауыс бергендер – 22 адам; «қарсы» – жоқ; «қалыс қалғандар» - жоқ. 

(регламентті бекіту туралы. Қоғамдық қатысушылардың санын көрсету: «қарсы емес», 

«қарсы», «қалыс қалды») 

Қоғамдық тыңдаулар өтті деп танылады 

  (осы Қағидалардың 23-тармағына сәйкес қоғамдық тыңдаулардың өтпеді деп танылуы 

туралы, себептерін көрсете отырып. Қоғамдық қатысушылардың санын көрсету: «қарсы емес», 

«қарсы», «қалыс қалды») 

13. Барлық тыңдалған баяндамалар туралы мәліметтер: 

Баяндамашы: Садықов Ш.Ж.- «КГНТ» ИК» ЖШС инженер-экологы (14 слайд). 
 (баяндамашының тегі, аты және әкесінің аты (болған жағдайда), лауазымы, өкілі болып 

табылатын ұйымның атауы)  

Қоғамдық тыңдауларға ұсынылған құжаттар бойынша баяндама мәтіні осы қоғамдық 

тыңдаулар хаттамасына 9-қосымшада қоса беріледі. 

 

14. Мүдделі мемлекеттік органдар мен жұртшылықтың осы Қағидаларының 18-

тармағына сәйкес жазбаша нысанда ұсынылған немесе қоғамдық тыңдауларды өткізу 

барысында айтылған барлық ескертулер мен ұсыныстарын, әрбір ескерту және ұсыныс 

бойынша бастамашының жауаптары мен түсініктемелерін қамтитын жиынтық кесте. 

Қоғамдық тыңдаулардың тақырыбына мүлде қатысы жоқ ескертулер мен ұсыныстар 

кестеге "қоғамдық тыңдаулардың тақырыбына қатысы жоқ" деген белгімен енгізіледі".  

Қоғамдық тыңдаулардың осы хаттамасына 1-қосымшада қоғамдық тыңдауларға 

дейін және оның барысында келіп түскен ескертулер мен ұсыныстардың 

жиынтық кестесі қоса берілген.  

 

15. Қоғамдық тыңдауларға қатысушылардың жоба және қаралатындардың сапасы 

туралы пікірі (негіздемесімен), құжаттардың, тыңдалған баяндамалардың толықтығы 

және оларды түсінудің қолжетімділігі тұрғысынан, оларды жақсарту бойынша 

ұсынымдар: Қоғамдық тыңдауға қатысушылардан есептің толықтығы мен 

қолжетімділігіне қатысты ескертулер мен шағымдар түскен жоқ. 

 



16. Қоғамдық тыңдаулар хаттамасына шағымдану Қазақстан Республикасының 

Әкімшілік рәсімдік-процестік кодексіне сәйкес сот және сотқа дейінгі тәртіппен мүмкін 

болады. 

 

17. Қоғамдық тыңдаулардың төрағасы:  

 

Молдабеков Нұрлан Оңғарбекович – Сарысу ауданы әкімінің орынбасары 

 

18.09.2026 

 (тегі, аты, әкесінің аты (болған жағдайда), лауазымы, өкілі болып табылатын 

ұйымның атауы, қолы, күні) 

 

 

18. Қоғамдық тыңдаулардың хатшысы:  

 

Жунисбекова Елена Бахытжановна «КГНТ» ИК» ЖШС экология бөлімінің бастығы  

 

18.09.2026 

 (тегі, аты, әкесінің аты (болған жағдайда), лауазымы, өкілі болып табылатын 

ұйымның атауы, қолы, күні) 

  



Қосымша 1 

 

Қоғамдық тыңдаулар өткізілгенге дейін және өткізу кезінде келіп түскен ескертулер 

мен ұсыныстардың жиынтық кестесі 
Р/с 

№  

Қатысушылардың 

ескертулері мен 

ұсыныстары 

(қатысушының тегі, 

аты, әкесінің аты (бар 

болса), лауазымы, өкілі 

болып отырған 

ұйымның атауы) 

Ескертулер мен ұсыныстарға 

жауаптар (жауап берушінің 

тегі, аты, әкесінің аты (бар 

болса) және/немесе лауазымы, 

өкілі болып отырған ұйымның 

атауы) 

Ескерту 

(алынып 

тасталған/алынбаған 

ескерту немесе 

ұсыныс, "қоғамдық 

тыңдау тақырыбына 

қатысы жоқ") 

Қоғамдық тыңдаулар өткізілгенге дейін келіп түскен ескертулер мен ұсыныстар 

 https://ndbecology.gov.kz/ Түскен жоқ  

Қоғамдық тыңдаулар өткізу кезінде келіп түскен ескертулер мен ұсыныстар 

1 Спорткомплекс салып 

береді деген уәде бар еді, 

соны салып береме? 

(ауыл тұрғыны - Азамат) 

Ол бойынша арнайы 

меморандумға қол қойылды. 2026 

жылы қазан қараша айларында 

құрылыс жұмысы басталып, 2027 

жылы аяқталады.  

(Молдабеков Нұрлан 

Оңғарбекұлы – Сарысу ауданы 

әкімінің орынбасары) 

алынып тасталған. 

қоғамдық тыңдау 

тақырыбына қатысы 

жоқ 

2 Жұмыс мәселесі бойынша 

сұрақ. Тапсырылған 

резюмелер бойынша 

жұмыс кірген адамдар 

жоқ. Соның шешімі 

қандай? (ауыл тұрғыны) 

Резюме бойынша жұмыстар 

жүргізілуде, және жұмысқа 

алынған адам бар. Ол бойынша 

жеке жауап берейін. Тағы бізде 

колледж ашылып жатыр, ол 

арнайы мамандық бойынша оқып, 

жұмысқа кіру үшін жасалынып 

отыр. Көп жағдайда  

(Асел Абубакирова - эколог) 

алынып тасталған. 

қоғамдық тыңдау 

тақырыбына қатысы 

жоқ 

3 Қалдықтарды 

заласыздандыру қалай 

жүреді? (ауыл тұрғыны) 

қалдықтар арнайы рұқсаты бар 

мекелерге беріледі, ары қарай 

полигондарға жіберіледі. 

(Садыков Шыңғыс - баяндамашы) 

Арнайы полигондар түркістан 

облысында бар. Сол 

полигондарға жіберіледі. 

(Абдуалиев Болат Нұржанұлы – 

Еврохим Қаратау өкілі) 

алынып тасталған 

4 Тұрмыстық қалдықтар 

қай жақта орналасады? 

(ауыл тұрғыны Сұлтанбек 

Ф.) 

қазіргі таңда арнайы лизенциясы 

бар мекемелерге беріледі. 

Тұрмыстық қалдықтар ИП Сәулет 

деген мекемеге договор арқылы 

жіберіледі. Уақытша скқтау 

контейнерлерде. Аптасына екі рет 

алынып тасталған 

https://ndbecology.gov.kz/


алып кетеді. Өндірістік қалдвқтар 

арнайы орындарда сақталады. 

Лицензиясы бар мекемемен 

келісім шартқа отырылады. Және 

арнайы өңделетін орындарға 

арнайы көліктермен алып кетеді. 

Өндірістік қалдықтар түркістан 

тблысына барады. (Нұрдаулет 

Еврохим Қаратау өкілі) 

 

5 әк аралас қалдық сіздерде 

шығама? (ауыл тұрғыны 

Ибраев Е.) 

Қазіргі таңда ондай қалдық жоқ, 

бірақ зауыт іске қосылған соң 

гипс түріндегі қалдық шығады. 

Дәл қазір ондай қалдық 

шықпайды. (Абдуалиев Болат 

Нұржанұлы – Еврохим Қаратау 

өкілі) 

алынып тасталған 

6 Еврохим мен негізгі 

жолдың қиылысында 

арнайы белгі қою, және 

лежащий мәселесін 

шешіп берсеңіздер (ауыл 

тұрғыны Сұлтанбек Ф.) 

Еврохим Қаратау мекесімен 

қарастырылады. (Абдуалиев 

Болат Нұржанұлы – Еврохим 

Қаратау өкілі) 

алынып тасталған. 

қоғамдық тыңдау 

тақырыбына қатысы 

жоқ 

7 қазір жолда жүрген 

тасымалдау 

машиналарына арнайы 

жабынды 

қаоастырсаңыздар, 

өйткені тастар жолға түсу 

қауіпі бар (ауыл тұрғыны 

Сұлтанбек Ф.) 

бұл сұрақ біздің мекемеге қатысы 

жоқ, ол Еврохим Удобрения 

мекемесіне тиесілі көліктер 

(Абдуалиев Болат Нұржанұлы – 

Еврохим Қаратау өкілі) 

алынып тасталған 

8 суды қайдан аласыздар? 

(ауыл тұрғыны Сұлтанбек 

Ф.) 

Пайдалану кезеңінде сумен 

жабдықтау «Жаңатас Су-Жылу» 

мекемесімен жасалған шарт 

негізінде «Беркут» су 

жинағышынан су алу арқылы 

жүзеге асырылады.  (Садыков 

Шыңғыс - баяндамашы) 

алынып тасталған 

9 су тапшылығы болмайма? 

(ауыл тұрғыны Сұлтанбек 

Ф.) 

Жобада эксплуатация кезеңінде 

айналмалы су системасы 

қарастырылған. Жерүсті суларын 

алу үшін арнайы рұқсат 

қағаздары алынатын болады. Ол 

жерде қордың көлеміне қарай 

рұқсат берілетін болады. 

(Садыков Шыңғыс - баяндамашы) 

алынып тасталған 



10 біздің ауылға бір 

скважина қазып бере 

аласыздарма, көмек 

ретінде? (ауыл тұрғыны 

Сұлтанбек Ф.) 

бұл сұрақ бойынша басшылық 

қарастырады. Қазіргі кезде спорт 

кешені бойынша шешімдер 

табылып жатыр. Барлық 

мәселелерді шешу үшін уақыт 

қажет. (Садыков Шыңғыс - 

баяндамашы) 

ұсыныс. қоғамдық 

тыңдау тақырыбына 

қатысы жоқ 

11 технологиялық жолмен 

ауылдың жолындағы 

қиылыста белгі орнату 

мәселесін заң бойынша 

қарастырып көру керек. 

Қайсы жол негізгі жол 

екендігін анықтау 

бойынша ұсыныс 

жасаймын (Абдрахманов 

Ш.Б. – ауыл тұрғыны) 

Әкімшілікпен заң аясында 

қарастыралатын болады. 

(Молдабеков Нұрлан 

Оңғарбекұлы – Сарысу ауданы 

әкімінің орынбасары) 

 

ұсыныс. қоғамдық 

тыңдау тақырыбына 

қатысы жоқ 

12 Жұмыс туралы. зауытқа 

қалай жұмысқа кіреміз? 

Мансап орталығына тіркеліп 

Еврохим мекемесіне жұмысқа 

кіру туралы өтініш тапсыру 

қажет. (Молдабеков Нұрлан 

Оңғарбекұлы – Сарысу ауданы 

әкімінің орынбасары) 

қоғамдық тыңдау 

тақырыбына қатысы 

жоқ 

«Жаңатас қаласында минералды тыңайтқыштар өндіру бойынша зауытты салу» 2-

ші түзету (сметалық құжаттаманы қоспағанда) жобасына қатысты ықтимал әсерлер 

туралы есеп жобасы бойынша ашық жиналыс түрінде өткізілген қоғамдық 

тыңдаулар хаттамасына қосымша  

Қоғамдық тыңдаулардың хаттамасына №2 қосымша 

Қоғамдық тыңдаулардың хаттамасына №3 қосымша 

Қоғамдық тыңдаулардың хаттамасына №4 қосымша

Қоғамдық тыңдаулардың хаттамасына №5 қосымша

Қоғамдық тыңдаулардың хаттамасына №6 қосымша

Қоғамдық тыңдаулардың хаттамасына №7 қосымша

Қоғамдық тыңдаулардың хаттамасына №8 қосымша

 



16 



17 



18 

Қоғамдық тыңдаулардың хаттамасына №9 қосымша       

Қоғамдық тыңдауларға шығарылып отырған құжаттар бойынша баяндамалардың 

мәтіні 

 

БАЯНДАМА 

Кіріспе сөз 

Құрметті тыңдау қатысушылары! Назарларыңызға «Жаңатас қаласында минералды 

тыңайтқыштар өндіру бойынша зауытты салу» жобасының 2-ші түзетуіне (сметалық 

құжаттаманы қоспағанда) қатысты Ықтимал әсерлер туралы есептің жобасы бойынша 

қоршаған ортаға әсерді бағалау баяндамасы ұсынылады. Жобаны тапсырыс беруші — 

«ЕвроХим-Қаратау» ЖШС, ал Ықтимал әсерлер туралы есепті әзірлеуші — 

«КАЗГИПРОНЕФТЕТРАНС» ИНЖИНИРИНГ КОМПАНИЯСЫ» ЖШС. «ЕвроХим-

Қаратау» ЖШС Жаңатас қаласында фосфат шикізатын қайта өңдейтін минералды 

тыңайтқыштар зауытын салу бойынша стратегиялық инвестициялық жобаны іске асыруда. 

Зауыт құрылысы екі кезеңде жүзеге асырылады: бірінші кезеңге күкірт қышқылын өндіру 

қондырғысы мен оны іске қосу үшін қажетті жалпызауыттық шаруашылық объектілері 

кіреді, ал екінші кезеңге — кальций хлоридін, калий сульфатын және дикальцийфосфатты 

өндіру қондырғылары, жалпызауыттық шаруашылық объектілері, сондай-ақ әкімшілік-

тұрмыстық үй-жайлар, орталық операторлық, өндірістік зертхана мен жөндеу-механикалық 

шеберхана кіретін әкімшілік-өндірістік корпус жатады; осы корпустың инженерлік 

жүйелері оны қажет болған жағдайда радиациядан қорғайтын баспана ретінде пайдалануды 

да ескере отырып жобаланған. Осы баяндамада қаралатын жобалық шешімдер дәл осы 

екінші кезең объектілеріне қатысты. Қазақстан Республикасының Экологиялық кодексіне 

1-қосымшаның 1-бөлімі 5-тармағы «Химия өнеркәсібі» бойынша, 5.1.3-тармақшасына 

сәйкес, фосфорлы, азотты немесе калийлі минералды тыңайтқыштар өндіретін кіріктірілген 

химия кәсіпорындары міндетті түрде қоршаған ортаға әсерді бағалаудан өтуге тиіс, 

сондықтан осы жоба да аталған рәсімге сәйкес әзірленді. 

1-слайд. Санитарлық жіктелуі және санитарлық-қорғау аймағы 

Қазақстан Республикасы Денсаулық сақтау министрінің міндетін атқарушының 2022 

жылғы 11 қаңтардағы №ҚР ДСМ-2 бұйрығымен бекітілген санитарлық қағидаларға сәйкес 

(ҚР ЭК 1-бөлімінің 4-тармағы, 4.3-тармақшасы, 2-қосымша), объект санитарлық-қорғау 

аймағының радиусы 1000 метр болатын бірінші сыныпты, бірінші қауіптілік класындағы 

объект ретінде жіктеледі; санитарлық-қорғау аймағының жалпы ауданы 838,663 гектарды 

құрайды. Бұл шешім жобаға 2025 жылғы 21 ақпандағы №01-0081/25 оң қорытындымен, 

«Мемлекеттік сараптама» РМК берген кешенді ведомстводан тыс сараптама шеңберінде 

расталды, оның аясында санитарлық-қорғау аймағын ұйымдастыру жобасы келісілді. Ең 

жақын тұрғын үй — Әшір Бүркітбаев ауылы — кәсіпорын алаңынан оңтүстік-шығысқа 

қарай 8,5 шақырым қашықтықта орналасқан, ал санитарлық-қорғау аймағының 

шекарасында тұрғын үйлер, санитарлық-алдын алу мекемелері, демалыс аймақтары, 

медициналық мекемелер немесе заңмен қорғалатын объектілер жоқ. 

2-слайд. Атмосфералық ауа: іске қосу-баптау жұмыстары кезеңі 

Іске қосу алдындағы кезеңде технологиялық жабдықтарда, сорғыларда, компрессорларда, 

желдету, газды тазарту, шаң жинау, айналымдағы сумен жабдықтау, дренаж, электрмен 

жабдықтау, өлшеу құралдары мен басқару жүйелерінде (I&C), DCS және басқа да 

инженерлік жүйелерде тексерулер мен функционалдық сынақтар жүргізіледі; 

гидравликалық және пневматикалық сынақтар, құбырларды тазарту, ағып кетуді тексеру 

және уақытша бос орындарды тұрақтыларымен ауыстыру жүзеге асырылады. Жұмыстар 

аяқталғаннан кейін уақытша құрылыс құрылымдары бөлшектеледі, алаңды соңғы тегістеу, 

коррозияға қарсы өңдеу және жылу оқшаулау жұмыстары аяқталады, ал алаң құрылыс 

материалдары мен қоқыстардан мұқият тазартылады. Осы кезеңде стационарлық көздерден 

шығатын жиынтық шығарынды кезең үшін 1949,54218 тоннаны құрайды, оның ішінде 

416,95186 тоннасы қатты, ал 1532,59032 тоннасы сұйық және газ тәрізді заттар. Қауіптілік 

сыныптары бойынша бөлу мынадай: 1-сынып — 0,000044 т, 2-сынып — 43,50271 т, 3-

сынып — 1137,12804 т, 4-сынып — 655,62579 т, ал шекті ықтимал деңгей (ШЫДС) 

бойынша нормаланатын заттар — 113,2856 т. Осылайша, аса жоғары және жоғары 

қауіптілік дәрежесіндегі заттардың үлесі шамамен 2,2%-ды құрайды, ал ластаушы 

заттардың негізгі көлемін (97,8%) қауіптілігі төмен және бірқалыпты заттар құрайды. 

3-слайд. Атмосфералық ауа: пайдалану кезеңі 

Пайдалану кезеңінде атмосфералық ауаға ластаушы заттар шығарудың негізгі көздеріне 

калий сульфаты қондырғысы (Мангейм пештерінің түтін құбырлары, HCl сіңіру бағандары, 

диірмен мен виброелек), кальций хлориді қондырғысы (кептіру пешінің түтін құбыры), 

дикальцийфосфат қондырғысы (скрубберлер, сепараторлар, кептіру пешінің түтін құбыры), 

фосфорит ұнын тасымалдау, KCl, CaCl2, гипс және магний гидроксидін сақтау мен 

тасымалдау тораптары, әктасты ұсақтау мен күйдіру желісі, сондай-ақ жалпызауыттық 

шаруашылық объектілері — бу-турбиналы электр станциясы, газ-тарату станциясы және 

қалдықтар алаңы жатады. Осы көздерден жылдық жиынтық шығарынды 3931,81418 

тоннаны құрайды, оның ішінде 854,81312 тоннасы қатты, ал 3077,00106 тоннасы сұйық 

және газ тәрізді заттар. Қауіптілік сыныптары бойынша: 1-сынып — 0,00000 т, 2-сынып — 

65,30352 т, 3-сынып — 2119,64899 т, 4-сынып — 1453,73701 т, ал ШЫДС бойынша 

нормаланатын заттар — 293,12467 т. Осылайша, 1 және 2-сынып заттарының үлесі шамалы, 

ал ластаушы заттардың негізгі көлемін (98,3%) қауіптілігі төмен және бірқалыпты заттар 

құрайды. 

4-слайд. Таралу нәтижелерін модельдеу және талдау 

Іске қосу-баптау жұмыстары кезеңіне жасалған модельдеу нәтижелері бойынша ең жоғары 

жер маңы концентрациясы азот диоксиді бойынша алынды: тұрғын аймақ шекарасында, 

Әшір Бүркітбаев ауылында, бұл заттың шоғырлануы 0,1081 шекті рұқсат етілген 

концентрацияны (ШРК) құрайды, яғни рұқсат етілген деңгейден едәуір төмен. 

Атмосфераның ластану деңгейіне ең көп үлес қосатын көз — №0112, оның үлесі 7,48%-ды 

құрайды. Қазіргі аяны, атап айтқанда фосфорит ұнын өндіру, күкірт қышқылы зауыты 

(SAP) және химиялық кешеннің қолданыстағы көздерін есепке ала отырып жасалған 

пайдалану кезеңінің модельдеуі бойынша ең жоғары концентрация 6046 жинақтау тобы 

бойынша (көміртек оксиді мен 70–20% SiO2 құрамды бейорганикалық шаң) алынды: 

тұрғын аймақ шекарасында бұл көрсеткіш 0,0895 ШРК-ны құрайды, ал ластануға ең көп 

үлес қосатын көз — №6020, оның үлесі 9,813%. Осылайша, екі кезеңде де есептік 

концентрациялар рұқсат етілген нормативтерден бірнеше есе төмен болып шығады. 

5-слайд. Атмосфералық ауаны қорғау жөніндегі іс-шаралар 

Іске қосу-баптау жұмыстары кезеңінде шаң басу үшін материалдарды тасымалдайтын көлік 

құралдарын брезентпен немесе басқа жабындармен жабу, жұмыстардың көбісін 

электрленген жабдықтардың есебінен жүргізу, қалдықтарды жинауды, сақтау мен 

шығаруды ұйымдастыру және оларды тығыз жабылатын арнайы ыдыста тасымалдау, 

техникаға май құю мен жөндеуді арнайы бөлінген жерлерде жүргізу, сондай-ақ құрылыс 

учаскесін өндіріс және тұтыну қалдықтарын жинауға арналған контейнерлермен 

жабдықтау көзделген. Пайдалану кезеңінде атмосфералық ауаға түсетін жүктемені азайту 

үшін құбырлар мен аппараттардағы қысымды бақылау, технологиялық өндірісті 

басқарудың автоматтандырылған жүйесін қолдану, циклондар, жеңді сүзгілер мен 

скрубберлер сияқты тиімді шаң-газ тұту құралдарын пайдалану, тығыздамалар мен 

ернемектік қосылыстар төсемдерінде қажетті саңылаусыздық дәрежесін қамтамасыз ету, 

технологиялық жабдықтарға жоспарлы-алдын ала жөндеу жұмыстарын уақтылы жүргізу, 

сондай-ақ бекіту-реттеу арматурасының, аппараттардың, сорғылар мен ыдыстардың 

саңылаусыздығын күнделікті тексеру және анықталған ақауларды дереу жою көзделген. 

6-слайд. Сумен жабдықтау және су бұру: іске қосу-баптау жұмыстары кезеңі 

Жобада су ресурстарын ұтымсыз және ысырапсыз пайдалануды, сондай-ақ ластанған 

тұрмыстық және өндірістік ағынды сулардың жерүсті және жерасты суларына түсуін 

болдырмайтын технологиялық шешімдер ұсынылған. Құрылыс алаңына ауыз су 

қажеттіліктері үшін бөтелкеленген су жеткізіледі, ал шаруашылық-тұрмыстық және 

өндірістік қажеттіліктер үшін «ЕвроХим-Қаратау» ЖШС берген 2024 жылғы 26 қаңтардағы 

№3 техникалық шарттарға сәйкес қолданыстағы желілерге жалғанатын уақытша құбырлар 

пайдаланылады. Шаруашылық-тұрмыстық ағынды сулар жинақтау ыдысына бұрылып, 

кейін ассенизациялық машинамен қолданыстағы ағынды суларды тазарту станциясына 

шығарылады; құрылыс алаңында жұмыс істеушілер үшін биоәжетханалар көзделген. 

Құбырлар монтаждалғаннан кейін гидравликалық тәсілмен беріктілікке сыналады, ал 

гидросынаудан кейінгі су қайта пайдаланылады. Осы кезеңде жалпы сумен жабдықтау 

көлемі сағатына 468,03 текше метрді (оның ішінде технологияға — 251,19, шаруашылық-

ауыз су қажеттіліктеріне — 216,84 текше метр сағатына), ал су бұру көлемі сағатына 357,28 

текше метрді (оның ішінде технологиядан — 140,44, шаруашылық-ауыз судан — 216,84 

текше метр сағатына) құрайды. 

7-слайд. Сумен жабдықтау және су бұру: пайдалану кезеңі 

Пайдалану кезеңінде сумен жабдықтау «Жаңатас Су-Жылу» мекемесімен жасалған шарт 

негізінде «Беркут» су жинағышынан су алу арқылы жүзеге асырылады. Жобада бастапқы 

(шикі) су, шаруашылық-ауыз су, техникалық (өндірістік) су, айналма (беру және қайту) су, 

бастапқы және жоғары сапалы минералсыздандырылған су, сондай-ақ тазартылған 

ағындыларды қайта пайдалануға арналған құбырлар секілді бірқатар алаңішілік сумен 

қамту жүйелері, ал кәріз жүйелерінің ішінде шаруашылық-тұрмыстық, жаңбыр, өндірістік, 

құрамында тұз бар, тазартылған және шоғырландырылған ағынды сулар жүйелері 

көзделген. Шаруашылық-тұрмыстық ағынды сулар 2024 жылғы 12 ақпандағы №14 

техникалық шарттарға сәйкес тәулігіне 49,4 текше метр (сағатына 24,35 текше метр) 

көлемінде шығарылады. Өндірістік-жаңбыр ағынды сулары жобаланып отырған тазарту 

құрылғыларынан өткізіліп, сағатына 15,0 текше метр көлемінде «ЕвроХим-Тыңайтқыштар» 

ЖШС-тың қолданыстағы буландырғыш тоғанына жіберіледі. Құрамында тұз бар 

ағындылар ағынды суларды тазарту блогынан өткен соң, сол техникалық шарттарға сәйкес, 

сағатына 12,75 текше метр (бүкіл зауыт бойынша) көлемінде сол буландырғыш тоғанға 

айдалады. Тазартылған ағынды сулар калий сульфатын өндіру қондырғысының айналма 

сумен жабдықтау блогын толықтыру үшін қайта пайдаланылады. 

8-слайд. Су тұтыну және су бұру теңгерімі 

Жобада суды айналмалы пайдалану көзделген: ағынды суларды тазарту блогына келіп 

түсетін судың жалпы көлемінен 99,47%-ы қайта пайдаланылады, ал жүйені толықтыру үшін 

тек 0,49%-ы ғана балғын су түрінде қажет етіледі. Химиялық кешен, күкірт қышқылы 

зауыты және жалпызауыттық шаруашылық объектілерінің жиынтығы бойынша жылдық су 

тұтыну 2593,404 мың текше метрді құрайды, оның ішінде балғын су — 32,31765 мың текше 

метр, ал айналма және қайта пайдаланылатын су — 183 892,72 және 716,8821 мың текше 

метр. Ағынды суларды тазарту блогына негізінен техникалық суды бөлуден және 

минералсыздандырылған суды дайындаудан кейінгі құрамында тұз бар ағындылар, сондай-

ақ айналма сумен қамту блогын үрлеп тазартудан кейінгі ағындылар келіп түседі. 

9-слайд. Өндіріс және тұтыну қалдықтары 

Іске қосу-баптау жұмыстары кезеңінде барлығы 466,6521 тонна қалдық түзілуі күтіледі, 

оның 169,722 тоннасы қауіпті қалдықтарға (майланған шүберек, лакбояу материалдарының 

ыдысы, пайдаланылған майлар), ал 296,9301 тоннасы қауіпті емес қалдықтарға (қатты 

тұрмыстық қалдықтар, электрод өртендісі, қаптау ыдысының қалдықтары, ажарлауыш 

шарықтар, арнайы киім, пластмассалар) жатады; айналық қалдықтар түзілмейді. Пайдалану 

кезеңінде жылдық қалдық көлемі 387 723,60 тоннаны құрайды, оның ішінде 304,93 тоннасы 

қауіпті қалдықтар (пайдаланылған майлар, сүзгілер және басқалары), ал 387 418,6758 

тоннасы қауіпті емес қалдықтар (1А және ССР модульдерінің шламы (кегі), коммуналдық 

қалдықтар, тазарту құрылғыларының шөгіндісі және басқалары). Барлық қалдықтар 

шарттар бойынша тиісті рұқсаты бар мамандандырылған ұйымдарға беріледі. 

10-слайд. Физикалық факторлар: шу 

Шудың негізгі көздеріне ұсатқыштар, пештер, сорғылар, тиегіштер мен трансформаторлар 

жатады. Шу деңгейін бағалау бойынша есептеулер тұрғын үй шекарасында баламалы 

шудың деңгейі рауалы 55 децибел кезінде 26 децибел құрайтынын көрсетті, яғни тұрғын 

аймақта іс жүзінде ешқандай шу естілмейді. Толықтырушы есептеулер сондай-ақ 

санитарлық-қорғау аймағының шекарасында, 024-нүктесінде, эквивалентті шу деңгейінің 

52,9 децибел құрайтынын көрсетті, бұл да рұқсат етілген 55 децибелден төмен. Шу деңгейін 

азайту үшін жобада рұқсат етілген шу деңгейінен аспайтын жабдықты қолдану, жабдықты 

жылу оқшаулаумен қаптау, персоналдың есту мүшелерін жеке қорғау құралдарын (соның 

ішінде «Беруши» тығындарын) пайдалануы, сондай-ақ дірілдің берілуін болдырмау үшін 

сорғылардың іргетасын ғимарат іргетасынан бөлек орналастыру көзделген. 

 

11-слайд. Мониторинг жүргізу жүйесі және өндірістік экологиялық бақылау 

Өндірістік экологиялық бақылау Қазақстан Республикасы Экология, геология және табиғи 

ресурстар министрінің 2021 жылғы 14 шілдедегі №250 бұйрығымен бекітілген I және II 

санаттағы объектілердің өндірістік экологиялық бақылау бағдарламасын әзірлеу 

қағидаларына сәйкес «Өндірістік экологиялық бақылау бағдарламасына» сай жүргізілетін 

болады; бағдарлама әсерге арналған рұқсатты алу кезеңінде әзірленеді. Атмосфералық 

ауаға мониторингті азот, көміртек, күкірт тотықтары және калий хлориді бойынша 

санитарлық-қорғау аймағының шегінде жүргізу ұсынылады. Ағынды суларға мониторинг 

жүргізілмейді, өйткені олар тазарту құрылғыларынан кейін техникалық шарттарға сәйкес 

«ЕвроХим-Тыңайтқыштар» ЖШС-тың қолданыстағы буландырғыш тоғанына айдалады. 

Топырақтың жай-күйіне және радиациялық аяға мониторинг жүргізілмейді. Өндіріс және 

тұтыну қалдықтарын шығару мен кәдеге жаратуды шарт бойынша тараптық ұйымдар 

жүзеге асырады. 

12-слайд. Әлеуметтік-экономикалық ортаға әсерді бағалау 

Жобаны іске асырудың оң жақтарына жаңа жұмыс орындарын ашу жатады. Бұған қоса, 

жергілікті бюджетке салық аударымдары ұлғаяды, ал жергілікті тұрғындардың табысы 

артады. Жалпы алғанда, жобаны іске асыру аймақ аумағында техногендік өзгерістерге 

әкелмейді және қоршаған орта құрамдастарының деградациясына соқтырмайды деп 

бағалауға болады. 

13-слайд. Халықтың денсаулығына қауіп-қатерді бағалау 

Канцерогенді емес тәуекелді бағалау рәсімі әсер етуші концентрацияны (дозаны) 

референтті концентрацияға бөлу арқылы жүзеге асырылады: егер осы қатынас біреуден кем 

болса, тәуекел жоқ деп есептеледі, ал одан асса — тәуекел бар деп танылады. Азот диоксиді 

мен тотығы, күкірт диоксиді, көміртек тотығы, фторлы сутек, бензол, толуол, формальдегид 

сияқты заттардың шығарындыларынан, сондай-ақ барлық заттардың бірлескен әсерінен 

туындайтын тәуекелдер есептелді. Есептеу нәтижелері бойынша барлық ластаушы заттар 

бойынша канцерогенді емес тәуекелдің туындау ықтималдығы біреуден төмен болды; Әшір 

Бүркітбаев ауылындағы тұрғын үй шекарасында барлық заттардың бірлескен әсерінен 

туындайтын жиынтық тәуекел рауалы 1,0 деңгейінде небәрі 0,0278-ді құрады. Осы 

нәтижелерге сүйене отырып, кәсіпорынның санитарлық-қорғау аймағының шекарасынан 

тыс орналасқан халықтың денсаулығына немесе болашақ ұрпақтардың денсаулығына 

жағымсыз салдарлардың дамуы болжанбайды, ал зауыттың тұрғын аудандардан алыс 

орналасуын ескере отырып, қала тұрғындарының денсаулығына қауіп іс жүзінде болмайды 

деп қорытынды жасауға болады. 

14-слайд. Қорытынды 

Қоршаған ортаға әсерді талдау жобаланып отырған объектінің әсері атмосфералық ауаға, 

су ортасына, жер қойнауы мен жерасты-жерүсті суларына, жер ресурстарына, геологиялық 

ортаға, флора мен фаунаға таралатынын анықтады. Атмосфералық ауаға әсер құрылыс 

кезінде уақытша және қысқа мерзімді, ал пайдалану кезінде шикізат пен материалдарды 

қабылдау, сақтау, пештер мен қазандардың жұмысы, тасымалдау және жөндеу жұмыстары 

кезінде орын алады деп күтілуде; шашырауды бағалау бойынша есептеулер ластаушы 

заттардың шоғырлануы екі кезеңде де рұқсат етілген нормативтерден аспайтынын көрсетті, 

сондықтан әсерді ең төменгі деп бағалауға болады. Су ортасына әсер құрылыс кезінде су 

ресурстарын пайдаланумен, ал пайдалану кезінде негізінен айналма схема бойынша жүзеге 

асырылатын технологиялық қажеттіліктермен байланысты және орташа деп бағаланады. 

Жер қойнауына, жерасты және жерүсті суларына әсер болжанбайды, өйткені пайдалы 

қазбаларды өндіру жүргізілмейді. Жер ресурстарына әсер жерлерді уақытша және тұрақты 

пайдалануға беруге және жер жұмыстарын жүргізуге байланысты, сипаты бойынша 

уақытша, біржолғы және орташа деп бағаланады; геологиялық ортаға уақытша әсер де 

осылайша орташа деп танылады. Жануарлардың мекендеу кеңістігі мен сирек кездесетін 

өсімдіктер қауымдастығының болмауына байланысты флора мен фаунаға әсер болмашы 

деп бағаланады. Авариялық жағдайлардың туындау ықтималдығы технологиялық процесті 

автоматтандыру және барлық ықтимал авариялық жағдай түрлерін бейтараптандыру 

жөніндегі шараларды қолдану арқылы барынша азайтылады. Осылайша, әзірленген 

жобаны жүзеге асырудың экологиялық қауіпсіздігі расталды: табиғи ортаның құрамдас 

бөліктеріне ықтимал әсерлер объектіні тікелей орналастыру аумағының шекараларымен 

шектеледі, кеңістіктік ауқымы бойынша жергілікті деп, ал көлемі бойынша төмен және жол 

берілетін нормативтердің шегінде деп бағаланады. 

Назарларыңызға рақмет!  

 

 


